
Մեծ շները վախենում են փոքրիկ
աղջիկներից



Կար-չկար մի շուն կար: Նա շատ մեծ էր ու բրդոտ: 

Բոլորը նրանից վախենում էին: Նա ապրում էր Էմիլիա
անունով աղջկա հարևանությամբ:   



Մի անգամ,  շան ցանկապատի կողքով անցնելիս, 

Էմիլիան լսեց շան գռմռոցը,բայց նրա հայրիկն ասաց, 
որ մեծ շները վախենում են փոքրիկ աղջիկներից: 
Հայրիկն ասաց նաև, որ անպետք շուն է:Բայց Էմիլիան
շատ էր ուզում ծանոթանալ և ընկերանալ այդ շան
հետ: 



Մի անգամ,  երբ էմիլիան տանը մենակ էր, խոհանոցից
կոտլետ վերցրեց և գնաց շան մոտ:  Նա բացեց շան
ցանկապատի դուռը,  բայց շանը չտեսավ:



Երկար փնտրելուց հետո էմիլիան գտավ շանը: Շունը
մեծ էր ու բրդոտ: Այնքան բրդոտ էր, որ չէիր իմանա՝
գլուխն ուր է,  պոչն՝ ուր:  



Էմիլիան վախենալով ձեռքը մեկնեց շան կողմը և նրան
տվեց կոտլետը: Շունը կերավ և թողեց,  որ էմիլիան իրեն
շոյի: Էմիլիան մտածեց, որ նա անպետք շուն չէ, նա մեծ է
ու բարի: Էմիլիան նրա անունը Չու դրեց:



Էմիլիան շան բույնը կարգի բերեց: Ցանկապատը նոր էին
ներկել, ներկը դեռ չէր չորացել:Էմիլիան վազեց,  իր
թաթիկները ներկ արեց և սկսեց շան բույնը գունավորել: Նա
խոստացավ շանը,  որ ամեն օր կգա և կոտլետ կբերի նրա
համար:

Էմիլիան տուն վերադարձավ ամբողջովին կեղտոտված:



Էմիլիան ոգևորված պատմեց ծնողներին իր նոր ընկերոջ
մասին, բայց ծնողները բարկացան նրա վրա իր տեսքի
համար:

Օրեր անցան, Էմիլիան ամեն օր տուն էր վերադառնում
կեղտոտված: Մայրիկը շատ բարկացավ ու աղջկան արգելեց
բակ գնալ:



Էմիլիան Չուի կարոտից հիվանդացավ:  Օրեր շարունակ
նա պառկած մնաց անկողնում:  



Բայց մի առավոտ Էմիլիան իր պատուհանի մոտ նկատեց
իր սիրելի ընկերոջը: Նրան բերել էին աղջկա ծնողները:   

Ծնողները հասկացել էին էմիլիայի հիվանդանալու
պատճառը: Էմիլիան ուրախությունից բացականչեց և
շնորհակալություն հայտնեց ծնողներին:  


